	

	მოხსენებითი ბარათი 


	
      მოგახსენებთ, რომ საყოველთაო ჯანდაცვის პროგრამის მართვის ელექტრონული სისტემის კომპონენტები (მოდულები) სისტემატურად ახლდება და იხვეწება სოციალური მომსახურების სააგენტოს სათანადო სტრუქტურების მოთხოვნების შესაბამისად. აღნიშნული სამუშაოების წარმოება იწვევს პროგრამული კოდის ცვლას, მზარდი მონაცემების ფორმირებას, ახალი ფორმებისა და ვალიდაციის ელემენტების წარმოქმნას. შესაბამისად იზრდება მონაცემთა ბაზების მონაცემები და მოდულების დატვირთვები, რაც მათზე გამოყოფილი რესურსების  გაზრდას მოითხოვს.
მეორეს მხრივ გასათვალისწინებელია, რომ პროგრამაში ჩართული მოსახლეობის ოდენობა მკვეთრად იზრდება, რაც ასევე ზრდის საქსელო და სერვერული ინფრასტრუქტურის დატვირთვებს.
პროგრამაში ჩართული მოსახლეობის რაოდენობის მკვეთრად ზრდა განპირობებულია თვით პროგრამით გათვალისწინებული სამედიცინო სერვისების მოცულობის გაზრდით, ასევე სადაზღვევო კომპანიებიდან დაზღვეულთა საყოველთაო ჯანდაცვის პროგრამაში ჩართვით, რაც მოსახლეობის სამედიცინო სერვისებით უწყვეტად მომსახურების შესანარჩუნებლად  ოპერატიულ გადაწყვეტილებებს საჭიროებს.
ასეთი სახის პრეცენტენდი უკვე იყო, როდესაც პროვაიდერებისგან შემოსული ელექტრონული  ინფორმაციული ნაკადის მკვეთრი ზრდის გამო, ორი კვირის განმავლობაში სისტემა მნიშვნელოვანი ხარვეზებით ფუნქციონირებდა.
დამატებითი ტექნიკური და ტექნოლოგიური რესურსების გათვალისწინება საჭიროა იქიდან გამომდინარეც, რომ დიდია ალბათობა სხვადასხვა სადაზღვევო კომპანიებში დაზღვეულთა საყოველთაო ჯანდაცვის პროგრამაში ჩართვისა, რაც სხვადასხვა ობიექტური მიზეზების გამო გეგმაზომიერად ვერ ხორციელდება.
გასათვალისწინებელია ისიც, რომ დაგეგმილია საყოველთაო ჯანდაცვის პროგრამის გაფართოება ე.წ. „ვერტიკალური პროგრამების“ აღნიშნულ პროგრამაში გადმოტანის ხარჯზე.
ამასთან ერთად სამი საპილოტე სტატუსის მქონე მძლავრი პროექტის (სოციალური ბიუჯეტის მართვის, ელექტრონული სამედიცინო ჩანაწერების, შრომის ბაზრის მართვის სისტემები) წარმოებაში ჩაშვება დაგეგმილია მიმდინარე წლის ბოლომდე.
აღნიშნული მოცულობების გათვალისწინებით, საყოველთაო ჯანდაცვის პროგრამის მართვის ელექტრონული და სხვა სისტემების შეუფერხებელი ფუნქციონირებისათვის ინფორმაციული ტექნოლოგიების დეპარტამენტს მიზანშეწონილად მიაჩნია, ტექნიკური და ტექნოლოგიური რესურსების უმოკლეს ვადებში მოდერნიზება.
მოგაწვდით არსებული სერვერული და საქსელო ინფრასტრუქტურის გასაძლიერებლად საჭიროა ტექნიკური და ტექნოლოგიური საშუალებების ჩამონათვალს სავარაუდო ღირებულებების ჩვენებით:
1.      სერვერული ტექნიკა (32 CPU) - სავარაუდოდ 353 ათასი ლარი.
2.      საქსელო ინფრასტრუქტურა და ბალანსერი - სავარაუდოდ 378 (262+116) ათასი ლარი.
3.      ვირტუალიზაციის სპეციალური პროგრამული უზრუნველყოფა - სავარაუდოდ 297 ათასი ლარი.
4.      არსებული მონაცემთა სანახის წარმადობის გასაზრდელად საჭირო მყარი დისკები - სავარაუდოდ 62 ათასი ლარი.

